
NIJERIYA

A taKaice: Kungiyar Boko Haram ta ci gaba da satar mutane, da kashe-kashe, da
saka boma-bomai, da ma kai hare-hare kan farar hula da sansanonin sojoji, a
arewacin Nijeriya, wadanda suka haddasa mutuwar dubbai, da raunatawa, da ma
asarar dukiyoyi, a shekarar 2015. Jihohin da aka fi kai hare-haren, akai-akai, sune
na arewa maso gabashin Nijeriya, musamman Adamawa, da Borno, da kuma
Yobe. Har ila yau, an kai hare-haren a jihohin Bauchi, da Gombe, da Kaduna, da
Kano, da Neja, da Filato, da kuma Taraba; da ma Babban Birnin Tarayya, (FCT).
Sojojin Nijeriya da maKwabtanta sun yi ta kai farmaki, inda suka tilasta wa
Kungiyar ‘yan ta’addan, da su arce daga yankunan da, a da, suka mamaye. A cikin
watan Maris na 2015, Kungiyar ta Boko Haram ta miKa wuya ga Kungiyar ISIL;
daga bisani kuma Kungiyar ta ISIL ta amince da alkawarin da Kungiyar ta Boko
Haram ta yi, na yi ma ta biyayya. Yayinda Nijeriya da sauran Kawayenta, na
yankin, suka ci gaba da samun nasarar kore Kungiyar ta Boko Haram, daga mafi
yawan yankunan da ta mamaye, a arewacin Nijeriya, Kungiyar ta ci gaba da rike da
wadansu yankunan, kazalika da ci gaba da gudanar da munanan hare-harensu.
Kungiyar ta Boko Haram ta ci gaba da yin wa farar hula Kunar bakin-wake, ciki
har da wuraren ibada, da kasuwanni, da tasoshin mota. A daukacin wannan
shekarar, wadanda ake zargin ‘yan Kungiyar ta Boko Haram ne, sun kashe jami’an
tsaro da farar hula da ma mabiya addinan Islama da Kiristanci.

Gwamnatin Nijeriya ta dauki matakai, da dama, na KoKarta Kalubalantar Kungiyar
ta Boko Haram, a shekarar ta 2015. Nijeriya, tare da sauran maKwabtanta, da
Kungiyar ta Boko Haram ke haddaba, sun kafa, da kuma jagorancin Rundunar
Sojojin Wucin-gadi, (MNJTF), wadda ta dakushe duk wani yunKuri na Kungiyar ta
Boko Haram. Tare kuma da hadin kan Kawayenta, na yankin, Nijeriya ta Kwato
mafi yawan yankunan da Kungiyar ta Boko Haram ta mamaye, a jihohin Adamawa,
da Borno, da kuma Yobe. Lokacin kuma da ya kama ragamar mulki, a watan
Mayu, Shugaba Muhammadu Buhari, ya umurci da hedkwatar sojojin Kasar ta
koma wata sabuwar hedkwata da aka kafa ma ta, dake Sansanin sojoji na garin
Maiduguri, na Jihar Borno. Shugaba Buhari, ya bai wa sojojin wa’adin Karshen
watan Disamba, da su murkushe Kungiyar ta Boko Haram, duk da yake gwamnatin
Nijeriya ta san aiwatar da wannan umurnin na da wuya, amma, ta ci gaba da kai
Kwararan hare-hare.

A cikin wannan shekarar, an bayar da rahoton sojojin Nijeriya sun Kara samun
makaman da suke bukata, domin aiwatar da wannan umurni, na murKushe
Kungiyar ta Boko Haram, tun daga lokacin da Buhari ya fara shugabanci, kuma an


http://www.state.gov/j/ct/rls/crt/2015/

samu canji, matuKa, a shugabancin sojojin. Haka, a cikin watan Nuwambar 2014
ne, aka kawo Karshen Karin umurnin da gwamnatin Nijeriya ta bayar, na da a
murKushe Kungiyar ta Boko Haram, amma, wannan bai yi wani tasiri ba, ga
yunKurin na yaKar Kungiyar ta Boko Haram. Sojojin Nijeriya, tare da taimako,
daga Kawayenta, na yankin Fadamar Tabkin Chad, sun kubuto dubban mutanen
dake Kauyukan dake KarKashin Kungiyar ta Boko Haram. Duk da rahotannin da
ake bayarwa, game da KoKarin sasantawa da Kungiyar ta Boko Haram, babu wani
ci gaban da aka samu, na kubuto da ‘yan matan garin Chibok, da Kungiyar ta Boko
Haram ta sace, a cikin watan Afrilun 2014. Ya zuwa watan Disamba, sai aka dates
Kungiyar ta Boko Haram, a cikin Dajin Sambisa, dake kudancin Jihar Borno,
lokacin da sojojin Nijeriya suka yi KoKarin kadaice Kungiyar ta Boko Haram,
yayinda suke shirin tarwatsa sansanonin Kungiyar ta Boko Haram.

Gwamnatin Nijeriya ta fara maido ‘yan gudun hijira, ya zuwa gidajensu, kodayake,
babu cikakken tsaro. Tare kuma da sauran Kawaye, na duniya, gwamnatin Nijeriya
ta kafa wadansu cibiyoyi, na tsara yadda za a farfado da garuruwan da Kungiyar ta
Boko Haram ta ruguza, a arewa maso gabas. Amma, ya zuwa Karshen shekarar ta
2015, babu wata shaidar an tsara maido da harkokin tsaro, a yankunan da aka
Kwato.

Ta’asar Ta’addanci a 2015: Kodayake Kungiyar ta Boko Haram ta sha kashi, a
shekarar ta 2015, ta jure wa duk wadansu hare-hare da soja ke kai ma ta, kuma, a
cikin ‘yan watanni, sai da ta yi yunKurin neman ta koma ga halinta, na kai hare-
hare ga farar hula, da yawaita kai hare-haren Kunar bakin-wake, a yankin. Alal
misali, a cikin kwanaki biyu, a watan Yuli, Kungiyar ta Boko Haram ta kai hari a
masallaci, a Birnin Kano, (na Jihar Kano), da Jami’ar dake Zaria (Kaduna), ta
kuma yi ta kai munanan hare-hare, a garin Jos (Plateau), wanda ya hada da fasa
bom, a mota, a wata mujami’a, da harin Kunar baKin-wake, a wani wurin cin
abinci, da kuma hari da harsashe mai linzami, a kan wani masallaci. Wadannan
garuruwa uku, da dama Kungiyar ta Boko Haram ke kai wa hari; ba su cikin mafi
yawan yankunan bakilar bare-barin dake arewa maso gabashin Nijeriya, da kuma
yankin Fadamar Tabkin Chad, inda Kungiyar ta Boko Haram ta fi Karfi. A shekarar
2015, ‘yan ta’addan sun kashe mutane fiye da dubu daya da 240, a Nijeriya. Kadan
daga cikin hare-haren sun hada da na:
e Ranar 24 ga watan Fabrairu, a tashar motar Kano, inda ‘yan Kunar baKin-
wake suka kashe mutane 34.
e Ranar 6 ga watan Maris, da aka kai hari a kasuwar sayar da kifi ta garin
Baga, dake Maiduguri, a Jihar Borno, inda aka kashe mutane 54.
e Ranar 5 ga watan Yuli, lokacin da aka kai hari a wani masallaci dake garin
Jos, na Jihar Filato, inda aka kashe mutane 51.



e Ranar 39 ga watan Nuwamba, a Karamar Hukumar Maigumeri, ta Jihar
Borno, inda Kungiyar ta Boko Haram ta kashe farar hula bakwai, da wani
soja, a Kauyukan Bam da Gajigana. Har ila yau, sun sace ‘yan matan da ba
san yawansu ba.

e Har ila yau, a ranar 30 ga watan na Nuwamba, a Jihar Kano, Kungiyar ta
Boko Haram, ta amsa laifin harin Kunar baKin-waken da aka kai wa mabiya
addinin Shi’a, inda aka kashe mutane 22.

Dokoki, Tilasta Bin Dokoki, da Tsaron Kan Iyakoki: Dokokin hukunta laifuka, a
Nijeriya, sun yi bayani, filla-filla game da aibaita ta’addanci, kuma Majalisar Kasa,
ta tabbatar da wani (gyara) game da Dokar Hana Ta’addanci, ta shekarar 2013, a
matsayin babbar dokar haramta ta’addanci a Nijeriya. A cikin watan Mayun 2015,
Dokar Aiwatar da Shari, ta fara aiki; ta kuma Kayyade dukan hanyoyin da za a bi,
na bincikar aikata laifi da kuma shari’arsa (ciki har da laifukan ta’addanci), a
kotunan tarayya.

Hukumomin gwamnati, da dama, suna bayar da himma ga Kalubalantar ta’addanci,
ciki har da Hukumar Leken Asiri, ta Gwamnati, watau (DSS), da Rundunar ‘Yan
Sandan Nijeriya, (NPF), da kuma Ma’aikatar Shari’a. Ita kuma Rundunar Sojan
Nijeriya, ita ke da alhakin magance ta’addanci, a arewa maso gabashin Nijeriya.
Yayinda ake tsara yadda wadannan hukumomin da kuma ma’aikatar ke gudanar da
ayyukan Kalubalantar ta’addanci, a fakaice, daga Ofishin Mai Bai wa Shugaban
Kasa Shawara, (ONSA), haka kuma ake Kayyade duk wata hulda da musayar
bayanan da wadannan hukumomin za su yi.

A shekarar 2015, gwamnatin Nijeriya ta halarci, da ma kira tarurrukan Kasashe, da
dama. Gwamnatin ta Nijeriya, ta halarci taron Kalubalantar ta’addanci, a Kasar
Amirka, dangane da shirye-shiryen Karin Karfin Kalubalantar ta’addanci, a
KarKashin Shirin Haramta Ta’addanci na Gwamnatin Amirka, (ATA), ciki har da
horar da rundunar ‘yan sandan Nijeriya, NPF, a fannin bincike da kuma kwance
Kullin nakiyoyi, watau IEDs, wanda ya wasa kaifin tunanin rundunar ta NPF, da
Kwarewar kariya da tanadar shaidu, a inda aka aikata laifin da ake zargi na
ta’addanci. Ta kuma hannun Shirin Asusun Hadin Kan Kalubalantar Kungiyar
Boko Haram, rundunar ta ‘yan sandan Nijeriya, da jami’an aikin kwastan, da
jami’an shige da fice, sun halarci wani horon dangane da sintirin kan iyakokin
Kasa, domin inganta tilasta bin dokoki, da kuma yin amfani da dukan hukumomin,
wajen Kalubalantar duk wata barazanar kan iyakoki, yadda ya kamata. Gwamnatin
Nijeriya ta kuma hada hannu da Hukumar FBI, wajen bincikar wadansu al’amurra,
na musamman game da ta’addanci, mafi yawa, ta hannun hukumar ta DSS.
Gwamnatin Nijeriya ta bai wa hukumar ta FBI duk wata dabzar da ake samu ta



nakiyoyin na IED, domin tantance su, a Cibiyar Tantance Makaman Ta’addanci;
da kuma ofishin ONSA, da hukumar ta DSS, da rundunar sojojin Nijeriya, da
Hukumar Kai Agajin Gaugawa ta Nijeriya, da ma rumbun nakiyoyi na rundunar
NPF, kazalika da jami’an da suka naKalci tashin nakiyoyi, sun hada hannu da
jami’ai na musamman na hukumar ta FBI, da masana tashin boma-bomai. Har ila
yau, Hukumar Magance Aikata Laifukan da Suka Shafi Zagon Kasa ga Tattalin
Arziki da Kudade, da rundunar ta NPF, sun smu wani horo game da ya shafi
masaniyar abubuwan da suka faru, a inda aka aikata laifi, da kuma duk wata harkar
binciken da ta shafi ta’addanci.

Ita kuma dawainiyar tsaron kan iyakokin Kasa, an raba ta ne, a tsakanin rundunar
NPF, da hukumar DSS, da hukumar Aikin Kwastan, da hukumar Shige da Fice, da
kuma soja. Duk kuma tsare-tsaren da za a yi, a tsakanin hukumomin ya danganci, a
wane rukuni ne. Hadin kai kuma, da musayar bayanai, a Arewa Maso Gabas, sun
Karu, a tsakanin Hukumar Shiga da Fice da kuma Rundunar Sojan Nijeriya.
Gwamnatin Nijeriya, ta kafa wani shiri na tantance yawan bayanai game da neman
samun takardun fasfot, ga duk wani dan Nijeriya. Haka kuma an samu inganci kan
bincikar duk wani mai shige da fice, a filayen jiragen saman dake Nijeriya, ciki har
da na Abuja, da Kano, da kuma Fatakwal, a cikin shekarar 2015, inda ake rubuta
Cikakken Bayanin Sunayen Fasinjoji, tun kafin su shiga jirgin sama. Haka kuma
KoKarin aikin jami’an tsaron, game da kula da cikin Kasa da kuma kan iyakokin
ruwa, ba Karamin aiki ba ne.

An ci gaba da aiwatar da yarjejeniyoyin Kwamitin Tsaro na Majalisar Dinkin
Duniya, (UNSCRs), na 2178, da 2199, da kuma na Majalisar ta Dinkin Duniya,
masu suna: UN 1267/1989/2253, kan sanya takunkumi ga Kungiyoyin ISIL
(Da’esh), da kuma ta al-Qa’ida, bisa ga irin yadda gwamnatin Buhari ta rika bai wa
harkokin tsaron Kasa fiifiko.
Babbar dokar da aka aiwatar, kan ‘yan ta’addar da kuma Kungiyoyin ta’addanci, a
shekarar ta 2015 sune:
e Kan Aminu Ogwuche, wanda aka zarga da dana bom, a tashe motar Nyanya,
a ranar 14 ga watan Afrilu, da aka kamo daga Sudan, zuwa yi ma sa shari’a a
Nijeriya.
e Sai ta shari’ar da aka yi wa wani ‘yan Nijeriya masu suna Abdullahi
Mustapha Berende da Saidi Adewumi, da aka tuhuma da dokar Sashe na
5(1), sakin layi na 8, na Dokar Haramta Aikata Ta’addanci, ta shekarar
2013, bisa ga aikata laifin daukar ‘yan ta’adda aiki, da har ya zuwa Karshen
shekarar 2015, ba a kammala ta. Gwamnatin Nijeriya ta tuhume su da
laifuka shida, inda ta bayyana cewa, wadanda ake tuhumar, sun yi tattaki
zuwa Kasar Iran, sun kuma goya wa wata Kungiyar ta’addancin dake zaune a



Kasar ta Iran baya, ta hannun bayar da kayayyakin da kuma bayar da horon
ta’addanci, da yin amfani da bindigori da kuma sauran makamai. An yi
zargin cewa, mutanen biyu, sun karbi jimlar dolar Amirka dubu hudu da
kuma dubu 20, daga Kungiyar ta’addancin, domin samo ma ta masu ra’ayin
ta’addanci, ‘yan Nijeriya dake jin harshen Turanci.

Daga cikin matsalolin da suka hana ko suka tauye KoKarin tilasta bin dokoki, da
tsaron kan iyakokin da gwamnatin Nijeriya ke yi, sun akwai rashin hadin kai da
bayar da goyon baya, a tsakanin hukumomin tsaron Nijeriya; da rashin cikakkun
kayayyakin tara bayanai da kuma irin bayanan da ake bukata; da cin hanci da
rashawa; da rashin iya rabon albarkatu; da jinkirta gudanar da harkokin shari’a,
ciki har da rashin daukar lokacin da za a gurfanar da wadanda ake tuhuma, da
laifin aikata ta’addanci; da rashin horar da masu gabatar da Kararraki, da alKalan da
za su fahimci da kuma aiwatar da Dokar Rigakafin Aikata Ta’addanci, ta shekarar
2011, da aka yi wa kwaskwarima.

Kalubalantar Kashe Kudaden Aikata Ta’addanci: Nijeriya wakiliya ce a Kungiyar
Bayar da Himmar Magance Sama da Fadin Kudade, ta Gwamnatoci, a Yammacin
Afrika, (GIABA), da Kwamitin Wucin-gadin Kula da Hada-hadar Kudade,
(FATF), ta yanki. Shi ma Sashen LeKen Asirin Hada-hadar Kudade na Nijeriya,
(NFIU), yana da wakilci a Kungiyar Egmont. Amma, har yanzu, ba a sanya hannu
a kan dokar da ta fayyace cin gashin sashen na NFIU ba, daga hannun Hukumar
EFCC, har ya zuwa Karshen shekarar 2015. Bugu da Kari, hukumar ta EFCC —
hukumar da aikinta ya hada da bincikar dukan wani laifin da ya shafi harkar hada-
hadar kudade, wadda kuma ita ce ofishin duk wadansu masana bincikar harkokin
kudaden — ba a kan bar ta ta tsoma hannu a harkokin binciken ta’addanci ba, don
haka, ba ta bayar da wata gudunmawa. Gwamnatin Nijeriya ta rike, da kuma
Kwace duk wata dukiya ta ‘yan ta’addan da Kasar Amirka, ta zayyana, a cikin
Dokar Shugaban Kasa, da kuma yarjejeniyoyin UNSCR; amma, akan samu jinkirin
aiwatar da haka. Gwamnatin Nijeriya ba ta kula da da Kungiyoyi masu zaman
kansu, wajen hana yin amfani da su, ko kuma bai wa ‘yan ta’adda kudade. domin
Karin bayani, game da sama-da-fadi da kudade, da kuma laifukan da suka shafi
harkar kudade, a duba Rahoton Dabarun Kula da Fataucin Kwayoyi, na Duniya,
(INCSR), na shekarar 2016, da Sashe na Il, na Laifitkan Sama-da-Fadin Kudade:
dake shafin yanar-gizo: http://www.state.gov/j/inl/rls/nrcrpt/index.htm

YaKar Tsauraran Ra’ayoyi: A bisa KoKarin inganta bayar da kayayyakin aiki ga
Kungiyoyin al’'umma, da nufin rigakafi da kuma yaKar tsauraran ra’ayoyi, Nijeriya
ta amince da ta kasance Kasar da za ta tafiyar da Asusun Janyo Kungiyoyin
Al’'umma da Tausasa Zukata na Duniya, (GCERF). Asusun na GCERF na bukatar


http://www.state.gov/j/inl/rls/nrcrpt/index.htm

Kasashen da za su amfana, da su kafa wani Kawancen masu sha’awa, a matsayin
“gabar tallafa wa Kasa” da za ta hado kan hukumomin gwamnatoci, da Kungiyoyin
al’umma, da kamfanonin da za su taimaka wa al’ummar bunKasa duk wani shiri na
hukumar CVE. Har ila yau, Nijeriya ta amince da ta zama cibiyar Tantauna
Harkokin YaKar Ta’addancin Duniya, CT/CVE, da kuma aiwatar da su, wadanda
ake fitowa, a matsayin wata kafa ta taimaka wa Kasashe da masu bayar da
gudunmawa, domin inganta yaKar ta’addancin farar hula, da kuma na hukumar
CVE, da shirye-shiryen Karin Karfi. Jami’an tsaro za su gaba da kawo cikas ga duk
wani KoKari na hukumar ta CVE, dangane da gallaza wa farar hula azaba, da rashin
amincewa tsakanin hukumomin tsaro da al’'umma, da kuma rashin bayar da damar
farfado da tattalin arziki, a arewa maso gabas.

An aiwatar da wani shiri, a cikin harshen Turanci, domin inganta shugabanci, da
haKuri da juna, da kuma shigar farar hula, cikin ayyukan horar da masu horarwa —
malamai da dalibai — a garuruwan Kano da Jos. Kungiyoyin koyar da harshen
Turanci za su kuma za su fadada koyarwa da shirin manhajar shirin ga matasan
dake wadannan jihohin.

Dandal Kura, wata tashar rediyo ne, dake watsa labaru a arewa maso gabashin
Nijeriya, da kuma ci gaba da wadata bayar da dama samun cikakkun labarai ga
masu saurarenta. Gidan rediyon na Dandal Kura, wanda kuma yake amfani da
hadaddun manya da Kananan kayayyakin aikin fasaha na zamani — sun hada da
wasiKar yanar-gizo, SMS, da wasikun e-mail, da Facebook, da kuma Twitter,
kama har da shafin yanar-gizo — domin kaiwa da kuma yin hulda da masu saurare,
da ma matuKar bunKasa samar da masu saurare, tun lokacin da ta fara aiki, a cikin
watan Janairun 2015.

Hadin Kan Yanki da Duniya: Nijeriya ta kammala wa’adinta, a matsayin zababbar
wakiliya a Kwamitin Tsaro na Majalisar Dinkin Duniya, a ranar 31 ga watan
Disambar 2015. A cikin shekarar ta 2015, Nijeriya ta halarci tarurrukan
shugabannin Kasa da na ministoci, domin tantauna al’amurran da suka shafi tsaro a
arewa maso gabashin Nijeriya. Tantaunawar tsakanin Kasashen Benin, da
Cameroon, da Chad, da Nijar, da kuma Nijeriya, ta mayar da hankali ne kan
Karfafa hadin kan yanki, da kuma yarjejeniya, kazalika da harkokin da suka shafi
Rundunar Wucin-gadi ta Taron Dangi.

A watan Satumba, Shugaba Buhari ya jagoranci wata tawagar da ta halarci Babban
Taron Majalisar Dinkin Duniya, da kuma na Shugabanni, game da Kalubalantar
Kungiyar ISIL da Tsauraran Ra’ayoyin da Shugaba Obama ya kira a Birnin New
York. Nijeriya ta roKi da a bayar da gagarumin hadin kai da goyon baya, daga



maKwabtanta, domin yaKar duk wani yunKurin da Kungiyar Boko Haram ke yi,
amma, ta tuge game da daukar dawainiyar jagorancin wannan al’amari, na yankin.
Nijeriya wakiliya ce, a Hadin Gwiwar YaKar Ta’addanci, a Yankin Sahara,
(TSCTP), da kuma rundunar GCTF, har ila yau, ta na cikin Shirin Shugabantar
Harkokin Tsaro na Shugaba Obama.



